
	1.
	ՀՀ առողջապահության նախարարություն
17.03.2017թ. 

№ ԼԱ/3117-17
գրություն
	Նախագծի հավելվածի 3-րդ կետի 14-րդ ենթակետում շարադրված չափորոշիչը՝ որպես լավագույն հնարավոր տեխնոլոգիաների չափորոշիչ, անհասկանալի է՝ առաջարկվում է խմբագրել:
	Ընդունվել է:
	Նախագծի հավելվածի 3-րդ կետի 14-րդ ենթակետը հանվել է: 


	2.
	ՀՀ էներգետիկ ենթակառուցվածքների 

և բնական պաշարների նախարարություն 

17.03.2017թ. 

№01/29.1/1457-17
գրություն
	   Առաջարկվում է նախագիծը խմբագրել, սահմանելով չափորոշիչներ՝ ընդերքօգտագործման թափոնների կառավարման, իսկ ՀՀ ընդերքի մասին օրենսգրքով նախատեսված դեպքերում՝ ընդերքօգտագործման թափոնների վերամշակման պլաններով նախատեսված միջոցառումների իրականացման համար կիրառվող լավագույն տեխնոլոգիաներին՝ համաձայն ՀՀ ընդերքի մասին օրենսգրքի 60.1 հոդվածի 2-րդ և 3-րդ մասերի: 
	 Չի ընդունվել:
Միջազգային փորձի համաձայն առկա լավագույն տեխնոլոգիան կամ բնապահպանական իմաստով լավագույն տնտեսական գործունեությունը չի ենթադրում թափոնների վերամշակման կամ վնասազերծման կոնկրետ տեխնոլոգիա, այլ ենթադրում է մոտեցումներ, մեթոդներ, չափորոշիչներ, որոնց միջոցով կարելի է հասնել մարդու առողջության և շրջակա միջավայրի վրա վնասակար ներգործության նվազեցմանը:
	

	3.
	ՀՀ ֆինանսների նախարարություն

23.03.2017թ. 

№01/83-5/5134-17
գրություն
	Առաջարկություններ և դիտողություններ չկան:
	Ընդունվել է ի գիտություն:
	

	4.
	ՀՀ արտակարգ իրավիճակների նախարարություն 

20.03.2017թ. 

№1/02.2/2748-17
գրություն
	Առաջարկություններ և դիտողություններ չկան:
	Ընդունվել է ի գիտություն:
	

	5.
	ՀՀ տարածքային
կառավարման
և զարգացման նախարարություն 

17.03.2017թ. 

№01/16.1/1618-17
գրություն
	Առաջարկություններ և դիտողություններ չկան:
	Ընդունվել է ի գիտություն:
	

	6.
	ՀՀ տնտեսական զարգացման 

և ներդրումների նախարարություն 

22.03.2017թ. 

№05/11.2/2760-17
գրություն

	Նախագծի 3-րդ կետով սահմանվում են լավագույն հնարավոր տեխնոլոգիաների ներդրմանը ներկայացվող չափորոշիչները, այն է`  թափոնների առաջացման կանխարգելումը, վտանգավոր նյութերի և պրոցեսների կրճատումը կամ բացառումը, պրոցեսում օգտագործվող հումքի (ներառյալ ջրի) բնույթը, սպառումը և  էներգետիկ արդյունավետությունը և այլն: Վերոգրյալի համատեքստում կարծում ենք, որ վերջիններս ընդհանուր բնույթ են կրում և հանդիսանում եմ նպատակներ կամ սկզբունքեր, բայց ոչ չափորոշիչներ և կարող են տարբեր մեկնաբանությունների տեղիք տալ՝ խնդիրներ առաջացնելով տնտեսվարող սուբյեկտների համար։ 


  Ելնելով վերոգրյալից՝ հայտնում ենք,  որ նշված չափորոշիչները հստակեցման կարիք ունեն, քանի որ լավագույն տեխնոլոգիաների կիրառման պահանջը պետք է արտացոլված լինի կիրառման արդյունքում ստացված ելքային չափանիշներում։ Այդ իսկ պատճառով անհրաժեշտ է որպեսզի նշվող չափորոշիչները լինեն հստակ և չափելի, ինչը կապահովի բնապահպանական տեսանկյունից պետության կողմից ակնկալվող արդյունքը։

    Միևնույն ժամանակ հայտնում ենք, որ նախագծի 4-րդ կետը սահմանում է լավագույն տեխնոլոգիաների ներդրմանն ուղղված միջոցառումներ՝ ինչը չի համապատասխանում նախագծի բովանդակությանը։ Ուստի, գտնում ենք, որ այն պետք է հանել կամ համապատասխանեցնել կարգի բովանդակությանը։   


	Չի ընդունվել:

Միջազգային փորձի համաձայն առկա լավագույն տեխնոլոգիան կամ բնապահպանական իմաստով լավագույն տնտեսական գործունեությունը չի ենթադրում թափոնների վերամշակման կամ վնասազերծման կոնկրետ տեխնոլոգիա, այլ ենթադրում է մոտեցումներ, մեթոդներ, չափորոշիչներ, որոնց միջոցով կարելի է հասնել մարդու առողջության և շրջակա միջավայրի վրա վնասակար ներգործության նվազեցմանը:
Չի ընդունվել, քանի որ նախագծի հավելվածի 4-րդ կետով սահմանվել են լավագույն տեխնոլոգիաների ներդրմանն ուղղված միջոցառումները:


	

	7.
	ՀՀ արդարադատության նախարարություն 

11.04.2017թ. 

№01/14/5740-17

գրություն

	     1. Նախագծի նախաբանում որպես իրավական ակտի ընդունման հիմք նշված է Հայաստանի Հանրապետության ընդերքի մասին օրենսգրքի 15-րդ հոդվածի 2-րդ մասի 20-րդ կետը: Այս կապակցությամբ հարկ է նկատի ունենալ, որ 2016 թվականի հոկտեմբերի 18-ի թիվ ՀՕ-161-Ն ՀՀ օրենքի համաձայն ՀՀ ընդերքի մասին օրենսգրքում լրացումներ և փոփոխություններ են կատարվել, մասնավորապես՝     15-րդ հոդվածի 2-րդ մասը լրացվել է 15-23-րդ կետերով, որոնք ուժի մեջ են մտնելու 2017 թվականի մայիսի 4-ին, մինչդեռ նախագծի 2-րդ կետում նախատեսվում է, որ որոշումն ուժի մեջ է մտնում պաշտոնական հրապարակմանը հաջորդող տասներորդ օրը: Ելնելով վերոնշյալից նախագծի ուժի մեջ մտնելու ժամկետն անհրաժեշտ  է սահմանել 2017 թվականի մայիսի 4-ը:
    2. Նախագծի 1-ին կետով նախատեսվող հավելվածի 3-րդ կետում «Lավագույն տեխնոլոգիաների» բառերն անհրաժեշտ է փոխարինել «Lավագույն հնարավոր տեխնոլոգիաների» բառերով՝ նկատի ունենալ նախագծի վերնագրի և նախագծի կետերի դրույթները, ինչպես նաև Հայաստանի Հանրապետության ընդերքի մասին օրենսգրքի 15-րդ հոդվածի 2-րդ մասի 20-րդ կետի դրույթները, համաձայն որոնց պետք է սահմանվի լավագույն հնարավոր տեխնոլոգիաներին ներկայացվող չափորոշիչները:

	Ընդունվել է:
Ընդունվել է:
	Նախագծի 2-րդ կետում կատարվել է համապատասխան փոփոխություն:
Նախագծի հավելվածի 3-րդ կետում «Lավագույն տեխնոլոգիաների» բառերը փոխարինվել են «Lավագույն հնարավոր տեխնոլոգիաների» բառերով:


